4. wäg

s isch dr nöi wäg, die nöii bestimmig, i ha dänkt,

fähler igseh, bisch gscheed he? d arme verschränkt

fragezeiche, i frage fragend dr spiugu,

fragwürdig ds loch, 

schwarz 

dr schock

locke liechter häu wi nahtoderlebnis

entspannend 

bedrohend ds gfängnis ohni muur 

ds gfängnis irdisch isch dr körper

begrenzt frei emu gedanklech wär me 

verbiteret, isch me wird igwicklet mit tüecher tränkt i verderbe,

dunkuheit gross d pupille erwiteret 

d ouge lö eim ir finsternis la versinke,

chaute winter isch wiis wi ds liecht 

vom vouemond

entsteit ire taschelampe,

on

schauter link rächts

bewegig gfächt 

schrecklech entsetzlech

dr mönsch meint er sig Chünig,

aber o Chünige si verletzlich,

letschtlech endet aus u

doch wird’s ewig witer ga,

ds läbe es ächts spiu 

wo niemaus wird e sieger ha,

batterie läär härz schlat,

härzschlag  bedütet läbe,

aber särg zimmeret, ds houz

fiin gschmirglet, wunde vou sauz,

see vou bakterie vergifte 

läbewese blibe unglücklechi kreature ohni ahnig, 

ohni hoffnig, verlore, vereinsamt, vergässe,

usgschlosse vor planig, verdammt si

verstärbe, verwese am skeletige abgrund,

dr mönsch isch ke jagdhund sondern

verwässeret si sini instinkte, stinkend

wäg parfüm wo lockstoff sötti si,

weme vergeblech versuecht e dsi,

wi me nid isch u vergisst was me sötti wüsse, 

wird me weniger aus wichtig 

wi schnäck ire salatschüssle,

ohni warnig merki das i gfahr bi

chanid war si, aber d dummheit schlat mi,

schmärzend si schüss si gfährlech, masochischte näret näch,

schmärzlech sinnlosi wort wärde widerlich fautsch verstande,

verständig wird schäbig sinn gsuecht i verluechte gschichte

wird interpretiert u drbi bewise das me nüt kapiert,

i zerstöre d hüue isch schiin, was isch si,

dr näbu vor unwüsseheit verchleidet d bärge,

haubi zwärge namens mönsche sueche sinn,

aus isch ärnscht aus isch teil vomne tragische fium,

ds ziupublikum nid bestimmt, d stimmig,

unsinnig d bestimmig ob guet oder schlecht,

läbe, tod. schicksau. päch.

sunne, mond, sunne, mord, 

guet nacht generation d,

hass u wuet macht

mächtig 

bluetrach 

us tradition

macht

machtmissbruch 

nid guet

gueti macht

bluetegi schlacht,

dr verdacht 

d nacht mit schlachte verbracht 

nach mitternacht

nachtschattegwächs,

täglech erwacht dr schatte stirbt ds liecht,

wi schwär wär ds liecht wes nid anders wär,

kläglech wär läbt wär totet, wird

villech widergebore,

vilech 

fridlech 

vilech

ni

offeni ohre,

ds läbe agäblech

vilech schädlech

ds dänke a zuekunft,

angschtiflössend wäg usbreitig vo gwaut und dummheit,

gsundheit verroukt teeret si di junge

läbe im schiin nid ir gägewart stimmt

nachdänklech

unändlech d unwüsseheit,

ds gwüsse keit unwüssend schreiend

im mönscherzügte aubtroum

u ertrinkt ire glungge us surem räge, 

frömdi wisheite, überforde,

ds übu forderet u verzwiflet wirdi stei

ir brandig

meterhöch d

wäue 

bewege

regle bräche

klang 

erzügt 

stimmig

sinn

stimm

sinnlos

dr gwinn

ds ziu

hiuflos, 

ziulos zerbombt

vo unzämehängende, verstandsprängende gedanke

tanke emotione tanker sinke,, erlebnis, entüschig über mitstärbendi

liechter blinke rot

starch wie hai wei  si si wöu si no nid igseh das stärchi schwächi bedütet,

vo öpis ghütet verblüetet dr inhaut ohni viufaut im sumpf 

wird ändlech herbscht

unändlech

unbeschrieblech

ländlech 

die rue,

ruhig,

beruige mi,

luege drbi i himu u gseh was i wott,

u was mi gott wott la gseh.

flügu kreise flüge düre biudererzügendwoukehimu,

schnufend sichteni gsicht,

lichtet sech ds biud

biudi biuder biudi biudig

punkt.

flucht i chopf ine nöii phase prägt 

phantasie

antipathie

manini 

glücklich gflüchtet

flüchtig bini

süchtig nach läbe

schlusspunkt

vergässene gloube

vergässe abzstoube,

a ds gloube wird ungloublech

unwürdig  

angscht sig autäglech

schädlech für ehr und stouz

si wässregi ouge

hange am moment

momentan

spontan

spartakus

spiu spöiend schrecklech

momentau

wau waustärbe wauerfoug

waud 7 böim blibe i gedanke

erhaute, 

denke mau,

denkmau,

wäutfau 

wäutfride

mönsche wärde stärbe

d wäut wird schöner

übrigblibe 

vou sang

sturm 

stang

sandsturm

und drang

empfang

stiu

stiustang

stange

bohne bohre sech

stürmend

dürd wüeschti vo undurchdachte gedanke,

suechend 

siecht me äm änd entgege,

entgege prognose, si mir ohne flosse

ds lang 

fische 

mönsche

nach glück

u stärbe 

schliesslech am 

päch 

